
Maʼlumot uchun, ОАК 

bilan “Dissertatsiyalar asosiy ilmiy natijalarini chop 

texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada innovatsion yondashuvlarning mohiyati va ularning agrar soha rivojlanishiga ta’siri ilmiy 
asosda yoritilgan. Tadqiqotda qishloq xo‘jaligi ishlab chiqarishida innovatsion texnologiyalarni joriy etishning iqtisodiy va 
tashkiliy jihatlari, resurslardan samarali foydalanish mexanizmlari hamda raqamli texnologiyalarni qo‘llash orqali ishlab 
chiqarish samaradorligini oshirish masalalari tahlil qilinadi. Shuningdek, oziq-ovqat xavfsizligini ta’minlash va qishloq 
hududlarining barqaror rivojlanishida innovatsion yechimlarning o‘rni asoslab beriladi.

Kalit so‘zlar: innovatsiya, agrar soha, iqtisodiy samaradorlik, raqamlashtirish, resurs tejash, oziq-ovqat xavfsizligi, 
barqaror rivojlanish.
Abstract. The article examines the essence of innovative approaches and their impact on the development of the 
agricultural sector. Special attention is paid to the economic and organizational aspects of implementing innovations 
in agricultural production. Modern forms of digitalization, resource-saving technologies, and their role in increasing 
agricultural efficiency are analyzed. The necessity of accelerating the introduction of innovative solutions to ensure food 
security and sustainable rural development is substantiated.

Keywords: innovation, agricultural sector, efficiency, digitalization, resource-saving, food security, sustainable 
development.
Аннотация. В статье рассматривается сущность инновационных подходов и их влияние на развитие 
аграрного сектора. Особое внимание уделено экономическим и организационным аспектам внедрения 
инноваций в сельскохозяйственное производство. Проанализированы современные формы цифровизации, 
ресурсосберегающих технологий и их роль в повышении эффективности аграрного производства. Обоснована 
необходимость ускоренного внедрения инновационных решений для обеспечения продовольственной 
безопасности и устойчивого развития сельских территорий.

Ключевые слова: инновации, аграрный сектор, эффективность, цифровизация, ресурсосбережение, 
продовольственная безопасность, устойчивое развитие.

K I R I S H
Bugungi kunda dunyo miqyosida agrar sohani modernizatsiya qilish va uning raqobatbardoshligini 

oshirishda innovatsion yondashuvlar muhim ahamiyat kasb etmoqda. Qishloq xo‘jaligi ishlab chiqarishida 
texnologik yangilanishlar, raqamli boshqaruv tizimlari, resurslarni tejovchi texnologiyalar va ilmiy asoslangan 
agrotexnik tadbirlarni joriy etish orqali samaradorlikni oshirish, mahsulot sifati va eksport salohiyatini kuchaytirish 
zarurati tobora ortib bormoqda.[1]

Aholi sonining o‘sishi, oziq-ovqat mahsulotlariga bo‘lgan talabning ko‘payishi hamda iqlim o‘zgarishlari 
sharoitida qishloq xo‘jaligida an’anaviy yondashuvlar o‘z samarasini yo‘qotmoqda. Shu sababli, agrar tarmoqni 
innovatsion rivojlantirish — ishlab chiqarish resurslaridan oqilona foydalanish, yangi texnologiyalarni joriy etish, 
ilmiy yondashuvlarga asoslangan boshqaruv tizimini yaratish va iqtisodiy samaradorlikni oshirishning eng 
muhim omiliga aylanmoqda.

O‘zbekiston Respublikasida ham so‘nggi yillarda innovatsion rivojlanish siyosati davlat darajasida ustuvor 
yo‘nalish sifatida belgilangan. Xususan, “Qishloq xo‘jaligini 2020–2030-yillarda rivojlantirish strategiyasi”da 

innovatsion texnologiyalarni joriy etish, raqamli agrotexnologiyalarni kengaytirish, ekologik toza mahsulot 
ishlab chiqarishni qo‘llab-quvvatlash va resurslardan samarali foydalanish vazifalari alohida ko‘rsatib o‘tilgan.

Agrar sohaga innovatsion yondashuvlar — bu faqat yangi texnik vositalarni joriy etish emas, balki 
boshqaruv, moliyalashtirish, marketing, ishlab chiqarishni tashkil etish va bilim transferi tizimida yangicha 
qarashlarni qo‘llashni anglatadi. Shu yo‘l bilan agrar sohada barqaror iqtisodiy o‘sish, oziq-ovqat xavfsizligini 
mustahkamlash, eksport salohiyatini kengaytirish hamda qishloq joylarda ijtimoiy-iqtisodiy farovonlikni 
ta’minlash mumkin.

Shunday qilib, innovatsion yondashuvlar agrar tarmoqni zamonaviy bosqichda qayta shakllantirish, 
raqobatbardosh mahsulotlar ishlab chiqarish, resurslardan samarali foydalanish va iqtisodiy barqarorlikni 
ta’minlashning eng muhim yo‘nalishlaridan biri hisoblanadi. Shu sababli, ushbu mavzu bo‘yicha ilmiy tadqiqotlar 
olib borish, innovatsion mexanizmlarni ishlab chiqish va ularni amaliyotga tatbiq etish agrar siyosatning dolzarb 
masalalaridan biridir.

M A V Z U G A  O I D  A D A B I Y O T L A R  T A H L I L I 
Innovatsion yondashuvlar va ularning agrar sohaga ta’siri masalasi bugungi kunda iqtisodiyot fanida eng 

dolzarb yo‘nalishlardan biri sifatida e’tirof etilmoqda. Jahon miqyosida bu masalaga oid ko‘plab ilmiy tadqiqotlar 
qishloq xo‘jaligi samaradorligini oshirish, ishlab chiqarish jarayonini modernizatsiya qilish hamda raqamli 
texnologiyalarni joriy etish yo‘nalishida olib borilgan.

Xorijiy iqtisodchi olimlardan J. Shumpeter innovatsiyani iqtisodiy o‘sishning asosiy harakatlantiruvchi kuchi 
sifatida baholagan. U o‘z asarlarida yangiliklar — yangi texnologiyalar, yangi mahsulot turlari, yangi ishlab 
chiqarish uslublari va yangi bozorlar iqtisodiy tizimning rivojlanishiga turtki berishini ta’kidlaydi. M. Porter 
esa raqobat ustunligini shakllantirishda innovatsion yondashuvlarning muhim rolini ko‘rsatgan holda, agrar 
tarmoqlarda innovatsiyalarni qo‘llash milliy iqtisodiyot raqobatbardoshligini oshirishning muhim omili ekanini 
asoslab beradi.[2]

D. Ricardo va A. Marshall asarlarida agrar ishlab chiqarishning samaradorligi, yer resurslaridan oqilona 
foydalanish va mehnat unumdorligini oshirishda yangi texnologiyalarning ahamiyati ta’kidlab o‘tilgan. FAO 
(BMTning Oziq-ovqat va qishloq xo‘jaligi tashkiloti) tomonidan e’lon qilingan hisobotlarda esa innovatsion 
yondashuvlar yordamida resurslardan tejamkor foydalanish, ekologik barqarorlikni ta’minlash va oziq-ovqat 
xavfsizligini mustahkamlash global ustuvor yo‘nalishlar sifatida ko‘rsatilgan.

MDH mamlakatlari olimlari, xususan, S. Mishenin, I. Logunov va A. Shpak o‘z tadqiqotlarida agrar ishlab 
chiqarishda innovatsion mexanizmlarni joriy etishning iqtisodiy samarasini o‘rganganlar. Ular ishlab chiqishgan 
modellarda ilmiy-tadqiqot ishlanmalarini amaliyot bilan uyg‘unlashtirish, davlat qo‘llab-quvvatlovi va moliyaviy 
mexanizmlar samaradorligini ta’minlash zarurligini asoslab bergan.[3]

O‘zbekistonlik iqtisodchi olimlar — B. Xolboev, A. Tursunov, S. Qosimov, H. Abduvaliev va boshqalar o‘z 
ilmiy izlanishlarida qishloq xo‘jaligida innovatsion texnologiyalarni joriy etishning iqtisodiy, tashkiliy va ijtimoiy 
jihatlarini tahlil qilganlar. Ularning tadqiqotlarida innovatsion faoliyatni rivojlantirishda davlat qo‘llab-quvvatlovi, 
infratuzilmani modernizatsiya qilish, ilmiy salohiyatdan samarali foydalanish va ishlab chiqarish xarajatlarini 
kamaytirishning ahamiyati keng yoritilgan.

Ammo mavjud adabiyotlarning tahlili shuni ko‘rsatadiki, innovatsion yondashuvlarning agrar tarmoqdagi 
amaliy samaradorligini, xususan, qishloq xo‘jaligi sub’yektlarining iqtisodiy natijalariga, hosildorlik darajasi 
va qo‘shimcha qiymat yaratishga bevosita ta’sirini o‘rgangan maxsus tadqiqotlar yetarli emas. Shu sababli, 
mazkur tadqiqot innovatsion mexanizmlarni iqtisodiy samaradorlik nuqtayi nazaridan baholash, ularning agrar 
tizimdagi amaliy natijalarini aniqlash va barqaror rivojlanishga ta’sirini chuqur tahlil etishga qaratilgan.

Shunday qilib, mavjud ilmiy manbalar innovatsion yondashuvlarning nazariy asoslarini keng yoritgan 
bo‘lsa-da, ularning agrar sohada tatbiq etilish mexanizmlarini, iqtisodiy tahlil modellarini va amaliy 
ko‘rsatkichlarga ta’sirini yanada chuqurroq o‘rganish dolzarb masala bo‘lib qolmoqda.

T A D Q I Q O T  M E T O D O L O G I YA S I 
Mazkur tadqiqotning metodologiyasi agrar iqtisodiyot, innovatsion rivojlanish nazariyasi hamda barqaror 

iqtisodiy o‘sish konsepsiyasiga asoslanadi. Tadqiqot jarayonida qishloq xo‘jaligi ishlab chiqarishida innovatsion 
yondashuvlarning iqtisodiy samaradorligini baholash, ularning agrar soha rivojlanishiga ta’sirini aniqlash va 
amaliy mexanizmlarini ishlab chiqish uchun zamonaviy iqtisodiy tahlil usullari qo‘llanildi.

Tadqiqotning nazariy asosini iqtisodiy fanlarning yetakchi namoyandalari J. Shumpeterning “innovatsion 
rivojlanish nazariyasi”, M. Porterning “raqobat ustunligi konsepsiyasi”, hamda zamonaviy O‘zbekiston 
iqtisodchilarining qishloq xo‘jaligida innovatsion texnologiyalarni joriy etish bo‘yicha ilmiy ishlanmalari tashkil 
etadi.

T A H L I L  V A  N A T I J A L A R 
Innovatsion yondashuvlar qishloq xo‘jaligi tarmog‘ining iqtisodiy samaradorligini oshirishda hal qiluvchi 

omil sifatida namoyon bo‘lmoqda. Hozirgi davrda agrar sohada raqamli texnologiyalar, resurslarni tejovchi 
usullar, yangi agrotexnik yechimlar va ilmiy asoslangan boshqaruv tizimlarini joriy etish nafaqat ishlab chiqarish 
natijadorligini, balki iqtisodiy barqarorlikni ham ta’minlayapti.[4]

O‘zbekiston Respublikasida so‘nggi yillarda agrar sohada innovatsion rivojlanishni qo‘llab-quvvatlash 
davlat siyosatining muhim yo‘nalishiga aylandi. “Qishloq xo‘jaligini 2030-yilgacha rivojlantirish strategiyasi”da 
raqamlashtirish, ilmiy izlanishlarni tijoratlashtirish va yangi texnologiyalarni joriy etish orqali ishlab chiqarish 
samaradorligini oshirish asosiy maqsad sifatida belgilangan. Bu borada Sirdaryo, Jizzax, Samarqand va 
Farg‘ona viloyatlarida zamonaviy issiqxonalar, tomchilatib sug‘orish tizimlari, agroservis markazlari hamda 
raqamli monitoring tizimlari yo‘lga qo‘yilgan.

Innovatsion texnologiyalarni tatbiq etgan xo‘jaliklarda hosildorlik 25–30 foizga ortgani, suv sarfi 35–40 
foizga kamaygani, resurslardan foydalanish samaradorligi esa 20 foizdan ortiq oshgani kuzatilmoqda. Ayniqsa, 
raqamli agroxizmatlar (agrodronlar, masofaviy tahlil, agroxaritalash) ishlab chiqarish xarajatlarini sezilarli 
qisqartirib, mahsulot tannarxini pasaytirish va foydalilik darajasini oshirish imkonini bermoqda.

Tadqiqot doirasida o‘tkazilgan tahlillar shuni ko‘rsatdiki, innovatsion yondashuvlar qishloq xo‘jaligida ishlab 
chiqarishning barcha bo‘g‘inlariga ijobiy ta’sir ko‘rsatmoqda. Innovatsion texnologiyalar joriy etilgan xo‘jaliklarda 
ishlab chiqarish xarajatlari o‘rtacha 18–22% ga kamayadi, foydalilik darajasi 25–30% gacha oshadi. Shu 
bilan birga, mehnat unumdorligi o‘rtacha 1,4–1,6 baravar ortgani, resurslardan foydalanish samaradorligi esa 
15–20% ga yaxshilangani qayd etildi.

1-jadval: Agrar xo‘jaliklarda innovatsion texnologiyalarni joriy etish samaradorligi

Ko‘rsatkichlar An’anaviy 
xo‘jaliklar

Innovatsion texnologiyalar joriy 
etilgan xo‘jaliklar Farq (%)

O‘rtacha hosildorlik (s/ga) 140 185 +32,1 %
Ishlab chiqarish tannarxi (so‘m/kg) 2 700 2 150 -20,4 %
Foydalilik darajasi (%) 24 31 +29,1 %
Ishlab chiqarish xarajatlari (mln so‘m/ga) 50 41 -18,0 %
Suv sarfi (m³/ga) 6 500 4 000 -38,5 %
Resurslardan foydalanish samaradorligi 
(%) 100 122 +22,0 %

Manba: Muallif tomonidan Sirdaryo viloyatidagi anorchilik xo‘jaliklari faoliyati va statistik ma’lumotlar asosida 
tuzilgan tahlillar natijasida shakllantirildi.

Tahlili shuni ko‘rsatadiki, agrar xo‘jaliklarda innovatsion texnologiyalarni joriy etish ishlab chiqarish 
samaradorligini sezilarli darajada oshirgan. Avvalo, o‘rtacha hosildorlik ko‘rsatkichi an’anaviy xo‘jaliklarda 140 
sentner/ga bo‘lgan bo‘lsa, innovatsion texnologiyalar qo‘llanilgan xo‘jaliklarda bu ko‘rsatkich 185 sentner/ga 
gacha yetgan, ya’ni 32,1 foizga oshgan. Bu esa zamonaviy agrotexnik yechimlar, tomchilatib sug‘orish tizimlari 
va raqamli boshqaruv usullarining amaliy samarasini tasdiqlaydi.

Shu bilan birga, ishlab chiqarish tannarxi ham sezilarli darajada kamaygan. An’anaviy usulda faoliyat 
yuritayotgan xo‘jaliklarda mahsulot tannarxi 2 700 so‘m/kg bo‘lsa, innovatsion texnologiyalarni joriy etgan 
xo‘jaliklarda u 2 150 so‘m/kg ni tashkil etgan, ya’ni 20,4 foizga kamaygan. Bu esa ishlab chiqarish xarajatlarining 
pasayishi va resurslardan tejamkor foydalanish natijasida erishilgan ijobiy iqtisodiy ko‘rsatkichdir.

Foydalilik darajasi ham innovatsion xo‘jaliklarda 31 foizga yetgan bo‘lib, bu an’anaviy tizimdagi 24 
foizlik ko‘rsatkichdan 29,1 foiz yuqori. Ushbu natija innovatsion boshqaruv, raqamli kuzatuv tizimlari va 
optimallashtirilgan ishlab chiqarish zanjirining iqtisodiy afzalligini aks ettiradi.

Ishlab chiqarish xarajatlari esa 50 mln so‘m/ga dan 41 mln so‘m/ga gacha kamayib, 18 foizlik tejamkorlikka 
erishilgan. Bu holat energiya, suv va o‘g‘it resurslarining samarali taqsimlanishi natijasida yuzaga kelgan.

Eng muhim ko‘rsatkichlardan biri bo‘lgan suv sarfi 6 500 m³/ga dan 4 000 m³/ga gacha kamaygan, ya’ni 
38,5 foizga tejalgan. Bu esa ekologik barqarorlikni ta’minlashda, suv resurslaridan oqilona foydalanishda 
innovatsion texnologiyalarning ahamiyatini yaqqol ko‘rsatadi.

Natijada, resurslardan foydalanish samaradorligi 100 foizdan 122 foizga oshgan, ya’ni 22 foizga 
yaxshilangan. Bu ko‘rsatkich innovatsion texnologiyalar joriy etilgan xo‘jaliklarda ishlab chiqarish unumdorligi, 
mahsulot sifati va iqtisodiy barqarorlikning yuqori darajada ekanligini ifodalaydi.

Umuman olganda, jadvalda keltirilgan ma’lumotlar agrar xo‘jaliklarda innovatsion yondashuvlarni tatbiq 
etishning ijobiy natijalarini yaqqol tasdiqlaydi. Bu jarayon nafaqat ishlab chiqarish samaradorligini oshiradi, balki 

resurslardan tejab-tergab foydalanish, ekologik barqarorlikni ta’minlash va iqtisodiy foydalilikni kuchaytirishda 
ham muhim ahamiyat kasb etadi. Shu bois innovatsion texnologiyalarni keng joriy etish agrar tarmoqni 
rivojlantirishning eng samarali yo‘nalishlaridan biri sifatida e’tirof etilishi mumkin (1-jadval).

Olib borilgan ilmiy tahlillar shuni ko‘rsatadiki, innovatsion yondashuvlar agrar sohaning barqaror 
rivojlanishida, ishlab chiqarish samaradorligini oshirishda va iqtisodiy foydalilikni ta’minlashda muhim o‘rin 
tutadi. Innovatsion texnologiyalarni keng joriy etish orqali ishlab chiqarish jarayonida resurslardan samarali 
foydalanish, mehnat unumdorligini oshirish va mahsulot tannarxini kamaytirish imkoniyati yaratiladi.

Tahlil natijalariga ko‘ra, innovatsion texnologiyalar joriy etilgan xo‘jaliklarda hosildorlik 30 foizdan ortiq 
oshgani, ishlab chiqarish xarajatlari esa 18–22 foizga kamaygani kuzatildi. Shuningdek, suv resurslaridan 
foydalanish samaradorligi 35–40 foizga yaxshilangan, foydalilik darajasi esa 25–30 foizga oshgan. Bularning 
barchasi innovatsion yondashuvlarning nafaqat iqtisodiy, balki ekologik va ijtimoiy jihatdan ham ijobiy natijalar 
berishini ko‘rsatadi.

X U L O S A  V A  T A K L I F L A R 
Innovatsion jarayonlarning muvaffaqiyatli amalga oshirilishi uchun davlat qo‘llab-quvvatlovi, investitsion 

mexanizmlarning samarali ishlashi, ilmiy-tadqiqot institutlari va ishlab chiqaruvchilar o‘rtasidagi hamkorlikni 
mustahkamlash muhim ahamiyat kasb etadi. Ayniqsa, raqamli texnologiyalar, resurslarni tejovchi agroyechimlar 
va ilmiy asoslangan boshqaruv tizimlarini joriy etish agrar ishlab chiqarishning zamonaviy modelini 
shakllantirishga xizmat qiladi.

Umuman olganda, innovatsion yondashuvlar agrar sohani modernizatsiya qilish, oziq-ovqat xavfsizligini 
mustahkamlash, eksport salohiyatini kengaytirish va qishloq joylarda barqaror iqtisodiy o‘sishni ta’minlashning 
asosiy omillaridan biridir. Shu bois, innovatsion texnologiyalarni amaliyotga tatbiq etish, ularni tizimli boshqarish 
va ilmiy asosda rivojlantirish O‘zbekiston agrar siyosatining ustuvor yo‘nalishi bo‘lib qolishi zarur. 

